
Sammisaq 9 Aningaasartuuteqannginneruneq 

10.13.11 Aktiaateqarluni ingerlatseqatigiiffinnut aningaasanngorlugit aningaasartuutit 

(Tapiissutitut aningaasaliissutit) 

Missingersuutit 

immikkoortiterneri      
      AS 2024 M 2025 M 2026 M 2027  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 -43,0 -50,0 -50,0 

Piffissaq ungasinnerusoq eqqarsaatigalugu aningaasaliinissanut Aningaasaateqarfiup 2023-mi KAIR-

mut 243 mio. kr.-nik aningaasaliissuteqarneratigut aningaasanut inatsimmit tapiissuteqarnissamik 

pisariaqartitsineq annikinnerulerpoq. Aningaasaliissuteqartoqarneratigut konto pingaarnermi 

matumani uku pitsanngoriaataapput. Allanneqartuni tulliuttuni missingersuutinut ilanngussami 

kingullertut ilannguteqquneqarput: 

”AIS2024-p pingajussaaneerlugu suliarineqarnerani konto pingaarnermut matumunnga 

aningaasaliissutit 2025-mi 43 mio. kr.-nik aamma 2026-mi 2027-milu 50 mio. kr.-nik 

ikilisinneqarput. Tamatumunnga pissutaavoq, piffissaq ungasinnerusoq eqqarsaatigalugu 

aningaasaliinissanut Aningaasaateqarfiup 2023-mi 243 mio. kr.-nik aningaasaliissuteqarsimanera, 

ukiuni tulliuttuni aningaasanut inatsimmit aningaasaliissuteqarnissamik pisariaqartitsineq 

annikillisillugu.” 

40.91.03 Pikkorissartitsineq (Ingerlatsinermut aningaasaliissutit) 

Missingersuutit 

immikkoortiterneri      

      AS 2024 M 2025 M 2026 M 2027  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     -6.000 -6,0 -6,0 -6,0 

Aningaasartuutit allat     -6.000 -6,0 -6,0 -6,0 

Ukiuni pingasuni kingullerni ilassutitut aningaasaliissutit aqqutigalugit atugassat 

nikisinneqartarnikuummata konto pingaarneq ukiumut 6 mio. kr.-inik apparniarneqarpoq. 

Tullinnguullutik allanneqartut missingersuutinut ilanngussani kingullertut ilanngunniarneqarput: 

Ukiuni pingasuni kingullerni ilassutitut aningaasaliissutit aqqutigalugit atugassat 

nikisinneqartarnikuummata AIS2024-p pingajussaaneerlugu suliarineqarnerani konto pingaarneq 

ukiumut 6 mio. kr.-inik apparniarneqarpoq. 


